
	Luister en Praat

· toon kennis van verskillende vorme van mondelinge kommunikasie vir sosiale doeleindes
· beplan en doen navorsing om mondelinge opdragte vlot en ekspressief aan te bied

· toon vaardighede in die luister na en lewer van mondelinge aanbiedings

· toon kritiese bewustheid van taalgebruik in mondelinge situasies
Lees en Kyk

Die leerder is in staat om te lees en te kyk vir begrip, om krities te evalueer en om op ‘n wye verskeidenheid tekste response te lewer.
literêre tekste:  roman, kortverhaal, volksverhaal (volksvertelling/folklore), kort essay beskryf die ontwikkeling van intrige, subintrige, konflik en karakter en die rol van die verteller waar toepaslik; 
· identifiseer en verduidelik boodskappe en temas en toon die verband met geselekteerde uittreksels; 
· verduidelik hoe agtergrond en milieu (ruimte) verband hou met karakter en/of tema; identifiseer en beskryf stemming, tydsverloop en afloop.
	1.  Kortverhaal
· gee aan leerders enige kortverhaal om te bestudeer wat aan u bekend is, bv.  “Tot siens, Stan Harrison”, “’n Bars loop deur die wasbak”, ‘n Beter lewe vir Mams, “Die swart haan”, ens.  Gebruik enige kortverhaal-bundel tot u beskikking.

· Voorbeeld van ‘n respons op letterkunde, gebaseer op:  “Tot siens, Stan Harrison”

· Onderwyser bespreek die aanbiedingswyse.

· Opdrag:  Lees die verhaal deeglik deur en berei jou voor om ‘n praatjie in die klas te lewer, waarin jy die volgende aspekte bespreek:

1. Bespreek die titel.
2. Noem die belangrikste karakters en bespreek die verhouding tussen hulle asook sake soos karakter-ontwikkeling.
3. Bespreek die konflik en dui aan of dit innerlike of uiterlike konflik is

4. Vertellersperspektief: kortliks

5. Verstrek redes waarom jy van die verhaal gehou/nie gehou het nie.
	1.  Stan Harrison as voorbeeld
· Die titel dui reeds aan dat daar in ‘n stadium afskeid geneem gaan word van Stan Harrison

· Wie is die 4 belangrike karakters?  Erma, die verteller, haar twee vriendinne Brenda Wessels en Marie Liebenberg, asook die popsanger Stan Harrison.

· Hoe leer ken ons die verteller en hoofkarakter, Erma?  Uit wat sy omtrent haarself vertel, haar gedagtes, handelinge en woorde.  Ons leer die ander karakters ken uit haar perspektief.

· Erna het ‘n groot heldeverering vir Stan Harrison, maar sy word wreed ontnugter.  Hy is ‘n heeltemal ander persoon as wat sy geidialiseer het.

· Die meisies se afguns op mekaar lei tot spanning.  Die werklike ernstige uiterlike botsing vind plaas tussen Stan Harrison en Erma.  Sy kom tot die besef dat haar held voete van klei het en sy vernietig al die aandenkings wat sy oor hom bymekaargemaak het.
· Sy vertel die verhaal vanuit ‘n agternaperspektief: ‘n redelike tyd het verloop.  Sy het “aanbeweeg”, maar dink nog soms aan hom.

· Die leerders moet hulle verder uitspreek of hulle met die verhaal kan identifiseer en dus daarvan gehou het of nie.  [Hulle kan daarna verwys dat die verhaal redelik aktueel is, aangesien heelwat helde die afgelope tyd geval het:  Joost, Carl Niehaus en Steve!]

· As die verhaal leerders koud laat, is dit in orde, solank hulle dit kan motiveer.  
[Bron:  Storiejoernaal]

